
						விக்கிமூலம் இலிருந்து

					

					


					
					
					இப்பக்கம் மெய்ப்பு பார்க்கப்படவில்லை
84 நினைவு அலைகள்
நான், உதவிப் பஞ்சாயத்து அலுவலராக, பேருந்தில் குன்றத்துர் சென்றபோது, அவரைக் காண நேர்ந்தது.
என்னை 'ஒருகை பார்க்க வேண்டும் என்று பொருமிய அவர் வீட்டில் அன்று இரவு விருந்துண்ண வாய்த்தது.
அது முதல், அவரது இறுதிக் காலம்வரையில், என்ப்ால் மெய்யன்பு கொண்ட நெருங்கிய நண்பராக விளங்கினார்.
அவர், ஒரு நாள் என்னிடம் வந்த்ார். ஒரு நாளையும் வேளையையும் குறித்து, அவ் வேளை, தேனீர் விருந்தொன்றிற்கு வரும்படி அழைத்தார்.
“எதற்காகத் தேனிர் விருந்து” என்று கேட்டேன். “உயர் பதவி பெற்றுள்ளதற்காக உங்களுக்குப் பாராட்டு” என்றார்.
"அத்தகைய வீண் செலவு வேண்டாம்” என்று உரிமையோடு கூறினேன்.
“உங்களுக்கு மட்டும் தனியாக ஏற்பாடு செய்தால் மறுத்து விடுவீர்கள் என்று தெரியும். எனவே, ஏழு நண்பர்களுக்குமாக, இராயப்பேட்டை, 'உட்லண்ட்ஸ் ஒட்டலில் ஏற்பாடு செய்துள்ளேன். மறுக்காது கலந்துகொள்ள வேண்டும்” என்றார்.
அவர் ஏற்கெனவே செய்த உதவிகள் உள்ளத்தில் மின்னின. 1951இல் என்னுடைய இங்கிலாந்து பயணத்திற்கு வட்டியில்லாக் கடன் கொடுத்து உதவியதும், நான் இந்தியாவில் இல்லாத காலத்தில், என் காரைப் பாதுகாப்பாக வைத்து இருந்து, நான் வந்ததும் அதை விற்றுத் தந்ததும் என் நினைவிற்கு வந்தன. நன்றி மறுத்தல் தவறாயிற்றே
தேனி ர் விருந்திற்குச் செல்ல முடிவு செய்தேன்.
மின்துறையின் தலைமைப் பொறியாளர் திரு.வி. ஏ. அப்பாத்துரை மாநிலக்காவல்துறைத் தலைவர் திரு.வி. ஆர்.இராசரத்தினம், அரசு ஊழியர் தேர்வாணைக் குழுத் தலைவர் திரு. பி. கே. ஞானசுந்தரம், டாக்டர் விசாலாட்சி நெடுஞ்செழியன், நெ. து. சு. மற்றும் இருவர்- பெயர் நினைவுக்கு வரவில்லை-ஆக எழுவருக்குப் பாராட்டுத் தேனிர் விருந்து ஏற்பாடு செய்யப்பட்டது. -
சுருதிபேதம்
சிலர் எங்களை வாழ்த்திப் பேசினர். சர். பி. டி. இராசன் பொருத்தமான பாராட்டுதலைத் தெரிவித்தார். -

		 இப்பக்கம் கடைசியாக 9 ஆகத்து 2018, 11:13 மணிக்குத் தொகுக்கப்பட்டது.

